
1. Իրավական ակտի ընդունման անհրաժեշտությունը․
	Որոշման նախագծի ընդունումը  պայմանավորված է «1157. Քաղաքային զարգացում» ծրագրի «21001. Երևանի մետրոպոլիտենի ենթակառուցվածքների նորոգում» միջոցառման արդյունքային ցուցանիշներում փոփոխություններ կատարելու  անրաժեշտությամբ:
2. Ընթացիկ իրավիճակը և իրավական ակտի ընդունման անհրաժեշտությունը. 
	Արտադրական անհրաժեշտությունից ելնելով  և ապահովելով մետրոպոլիտենի անվտանգ աշխատանքը՝ «1157. Քաղաքային զարգացում» ծրագրի «21001. Երևանի մետրոպոլիտենի ենթակառուցվածքների նորոգում» միջոցառման արդյունքային ցուցանիշներում  անհրաժեշտություն է առաջանում կատարել ստորև նշված  փոփոխությունները, որի արդյունքում միջոցառման համար նախատեսված ֆինանսական միջոցների փոփոխություն չի առաջանա։
· [bookmark: _Hlk206586386]Ի սկզբանե ներկայացվել է 36 անվազույգերի վերանորոգման պահանջ, որը կատարվել է 100% կատարողականով, սակայն անսպասելի անհրաժեշտություն է առաջացել նաև վերանորոգելու ևս 12 անվազույգ՝ ևս երեք վագոնների (մեկ շարժակազմ) վերանորոգման համար, որոնք վերջին  զննման արդյունքում պարզ դարձավ, որ հնարավոր չէ շրջատաշել։ Պայմանավորված սեպտեմբեր-դեկտեմբեր ուղևորափոխադրման մեծ հոսքով, վերը նշված երեք վագոնները (մեկ շարժակազմ) պետք է դուրս գան գիծ։ Իրականացվելու է նաև տնտեսական գնացքների  նորոգումը, որոնք գտնվում են վատ վիճակում, քանի որ ավելի քան 30 տարի չեն վերանորոգվել, ինչի պատճառով մի քանի անգամ ընթացքի ժամանակ գնացքները դուրս են ընկել գծերի վրայից։ Եվս 12 անվազույգերի համար անհրաժեշտ գումարը կրճատվելու է այն պահեստամասերի հաշվին, որոնք ի սկզբանե ներկայացվել են մեծ քանակներով, սակայն արտադրական  անհրաժեշտությունից ելնելով դրանց պահանջվող քանակը կրճատվել  է։
· 2023 և 2024 թվականներին փոխարինվել են Հանրապետության Հրապարակ կայարանի շարժասանդուղքի աստիճաններն  ու շղթանները, և որպեսզի արտաքին տեսքով և տեխնիկական վիճակով համապատասխանեն արդիականացված այլ կայարանների շարժասանդուղքներին, Հանրապետության Հրապարակ կայարանում իրականացվելու է շարժասանդուղքների արդիականացում՝ մասնավորապես քայքայված փայտե կողապատերի փոխարինում մետաղականով, որոնք առավել ամուր են դարձնում ուղևորների հետ շփման զոնան։ Այս պահանջը ի սկզբանե չի ներկայացվել, սակայն վերջին ժամանակահատվածում կողապատերի քայքայված փայտերը շփվելով ուղևորների հագուստներին առաջացրել են ուղևորների բազմաթիվ բողոքներ։
·  Իրականացվելու է փոխանջատման կետերի փոխարինում, որոնք ապահովում են բարձրավոլտ հոսանքի անխափան փոխանջատումները, ինչը շատ կարևոր է գնացքների անխափան աշխատանքի համար։ Նրանք գտնվում են քայքայված վիճակում, քանի որ չեն փոխարինվել մետրոպոլիտենի բացման օրվանից։ Այս գործընթացի պահանջը առաջացել է վերջին ժամանակայատվածում հոսանքի անկանոն տատանումների ժամանակ առաջացած պարպումներից, որի ժամանակ քայքայված փոխանջատման կետերը շարքից դուրս են եկել, քանի որ եղել են ավելի քան 30 տարվա հնության։
· Գծային տնտեսության արդիականացման արդյունքում ձեռք են բերվելու՝ թվով 172 հատ ռելսեր, որոնք ամբողջովին ենթարկվել են կոռոզիայի, թվով 565 փայտակոճեր, որոնք ամբողջովին փտած են։ Թվով 1000 հատ հիմնահեղյուս և թվով 1000 հատ սերմնահեղյուս, թվով  660 հատ  մետրո տիպի տակդիր, թվով 8000 հատ ուրղեպտուտակ, որոնց միջոցով փոխարինվելու են փայտակոճերը և ռելսերը, թվով 10 ռելսամբարձիչ, որոնք քայքայված են և չեն աշխատում և որոնց միջոցով են թունելներում տեղափոխվում ռելսերը՝ փոխարինման նպատակով։ Վերը նշված նյութերի պահանջը ի սկզբանե եղել է, պարզապես սկզբում ներկայացվել է մեկ բառով, որպես գծային տնտեսության արդիականացում, այժմ տրվում է բացվածք, թե ինչ է ներառում իր մեջ արդիականացումը։Առանց գծային տնտեսության արդիականացման անհնարին է իրականացնել անվտանք և անխափան ուղևորափոխադրում։
3. Կարգավորման նպատակը և բնույթը.
	ՀՀ կառավարության որոշման նախագծի ընդունմամբ կապահովվի  Երևանի մետրոպոլիտենի բնականոն աշխատնքի ընթացքը։

4. Ակնկալվող արդյունքները.
	Երևանի մետորպոլիտենի անվտանգ  և անխափան աշխատանքի ապահովում։

5. Նախագծի մշակման գործընթացում ներգրավված ինստիտուտները և անձինք.
ՀՀ կառավարության որոշման նախագիծը մշակվել է Երևանի քաղաքապետարանի կողմից:
6. Տեղեկատվություն լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին.
Նախագծի ընդունումը Հայաստանի Հանրապետության 2025 թվականի պետական բյուջեի տարեկան եկամուտների և ծախսերի փոփոխությունների չի հանգեցնում:
7. Իրավական ակտի ընդունման կապակցությամբ այլ նորմատիվ իրավական ակտերի ընդունման անհրաժեշտություն.
 	Նախագծի ընդունման առնչությամբ այլ իրավական ակտերում փոփոխություններ և/կամ լրացումներ կատարելու անհրաժեշտություն չկա:
8. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026 թթ. Ծրագիր, ոլորտային և/կամ այլ ռազմավարություն».
	Նախագիծը բխում է ՀՀ կառավարության 18.11.2021թ. N 1902-Լ որոշմամբ հաստատված ՀՀ կառավարության 2021-2026 թվականների գործունեության միջոցառումների ծրագրից, մասնավորապես՝
· 3.1 «Տրանսպորտ» բաժնից, որտեղ ամրագրված է տրանսպորտային համակարգի արդիականացման և ուղևորափոխադրումների որակի բարձրացման անհրաժեշտությունը՝ դրանք դարձնելով ավելի անվտանգ, արդյունավետ և մատչելի։
